
Ụmịedemede   

Nchọcha a lebara anya na mmetụta ngwakọrịta asụsụ Igbo na asụsụ Bekee na-emetụta ọmụmụ 
ụtọasụsụ Igbo Izugbe n’ogo sekọndịrị ukwu dị n’okpuru ọchịchị ime obodo Nsụka na Steeti 
Enugwu. E ji usoro sọvee mee nchọcha a. Ndị nchọcha ji ajụjụ ederede njụmaza mmetụta 
ngwakọrịta asụsụ Igbo na asụsụ Bekee na-emetụta ọmụmụ ụtọasụsụ Igbo Izugbe (MNAIBOUII) 
n’ogo sekọndịrị ukwu wee mee nchọcha a. Ajụjụ ederede a bụ nke e kesara n’etiti ụmụ akwụkwọ 
dị narị abụọ n’ọnụọgụgụ bụ ndị e jiri mee nchọcha. E ji usoro nsere họpụta ụlọakwụkwọ iri n’etiti 
ụlọakwụkwọ nke gọọmentị nwe n’okpuru ọchịchị Nsụka. Ọ bụ n’ime ụlọakwụkwọ iri ndị a ka e 
ji usoro nsere họpụta ụmụ akwụkwọ iri n’ime nke ọbụla na ha niile. A haziri ihe a chọpụtara site 

n’iji miin na ndịpụ n’izugbe. Ihe ndị nchọcha chọpụtara gosiri na; ngwakọrịta asụsụ Igbo na asụsụ 
Bekee na-emetụta ụmụ akwụkwọ n’ọsụsụ ụtọasụsụ Igbo. Ọ naemetụtakwa ụmụ akwụkwọ n’odide 
ụtọasụsụ Igbo. N’ikpeazụ ngwakọrịta asụsụ Igbo na asụsụ Bekee naemetụtakwa mmasị ụmụ 
akwụkwọ n’ebe ọmụmụ ụtọasụsụ Igbo nọ. Ndị nchọcha tụnyere aro ndị a; nke mbụ, ndị nne na 
nna ga-enwe ezigbo mmasị n’ebe asụsụ Igbo dị site na inye ụmụ ha ezi ntọala na nkwado. 
Gọọmentị ga-ahụ na ndị nkụzi e weere ọrụ nkụzi n’asụsụ Igbo n’ogo sekọndịrị ukwu bụ akwa 
akwụrụ n’asụsụ Igbo. Ndị nne na nna ga-agba mbọ hụ na ha na-azụrụ ụmụ ha akwụkwọ ọgụgụ 
Igbo, nakwa ụmụaka ịgụ ya bụ akwụkwọ. Ọzọ kwa, bụ ndị nkụzi Igbo iji ngwa nkụzi a na-ahụ 
anya na gburugburu wee kụzie asụsụ Igbo n’ogo sekọndịrị ukwu. Tinyere nke a, ndị isi 
ụlọakwụkwọ na ndị gọọmentị ga na-enye ụmụ akwụkwọ dere akwụkwọ ọgụgụ Igbo ihe nrita iji 
na-akwalite ọmụmụ ọsụsụ Igbo. Na nchịkọta, o kwesiri ka ndị Igbo niile gbaa mbọ were asụsụ 
Igbo na akparịta ụka iji kwalite asụsụ Igbo.   

Okwu ndị Pụtakarịchara ihe: Asụsụ, Ngwakọrịta Asụsụ, Asụsụ Igbo, Asụsụ Bekee, Ụtọasụsụ, 
Ọmụmụ, na Igbo Izugbe.  



Mkpọlite                                                                                                                                                             

Ntọala Nchọcha     

 Asụsụ bụ ụzọ mmadụ na ibe ya si akparịta ụka. Ọ bụ ụzọ dị iche iche mmadụ si ezipụta ihe o bu 
n’uche. Mbah (2007) kọwara asụsụ dịka ụzọ e si ezipụta mbunuche mmadụ, mmekọrịta mmadụ, 
ihe mmadụ chọrọ site n’ụda maọbụ akara edemede. Ngoesi (2004) kọwara asụsụ dịka ihe e ji 
mkpụrụokwu nwegasịrị nghọta ndị e nwere ike ịsụ, dee ede maọbụ gụọ agụọ, mee ka a mata 
ebumnobi mmadụ. Ọzọ bụ na agbụrụ niile dị n’ụwa nwere ụzọ dị iche iche ha si ezipụta mmekọrịta 
mmadụ na ibe ya. Agbedo (2003) kọwara asụsụ dịka otu n’ime ụzọ agbụrụ si akọwara agbụrụ 
maka ọdịnaala na omenaala, nkwenye ha, okpukperechi ha nakwa nhụrụ ụwa ha. Ọ gakwara n’ihu 
kọwa na e wepu asụsụ mmekọrịta nke na-adị n’etiti mmadụ na ibe ya agaghị adị mfe. Agbedo 
(2000) kọwakwara na asụsụ bụ okwu si mmadụ n’ọnụ pụta iji weta mmekọrịta mmadụ na ibe ya. 
Mmadụ niile nọ n’ụwa nwere asụsụ ha na-asụ. Nke a nwere ike bụrụ asụsụ epum maọbụ nke ha 
mụtara amụta n’oge ha na-etolite. Na Naịjirịa, e nwere asụsụ atọ a nabatara iji na-akụzi ihe 
n’ụlọakwụkwọ nke gụnyere Igbo, Awụsa na Yoruba.   

 Asụsụ Igbo bụ asụsụ ndị Igbo, agbụrụ dị na mpaghara ndịda ọwụwa anyanwụ nke Naịjirịa. Ndị 
na-asụ Igbo gụnyere ndị bi na mpaghara Steeti Abịa, Steeti Anambra, Steeti Ebonyi, Steeti Enugu, 
Steeti Imo na kwa ụfọdụ ndị Rivas na Steeti Delta bụ ndị bidowere obodo ndị a a kpọrọ aha nso.   

 Asụsụ Bekee bụ asụsụ ndị Naịjirịa na-asụ nke sitere n’aka ndị ọcha chịrị ha n’oge gboo. Ọ bụ 
asụsụ njikọ, asụsụ ọchịchị azụmahịa na asụsụ ihe niile tinyere nke mmekọrịta mmadụ na ibe ya. 
Akwụkwọ iwu ọchịchị nke Naịjirịa nke 1999 nyere asụsụ Bekee ọkwa dị elu. Asụsụ Bekee abụrụla 
nke metụtara asụsụ Igbo n’ebe ọ dị ukwu. Onye Awụsa maọbụ Yoruba nwere ike ikwu okwu bido 
taa ruo echi ma ọ gaghị ewebata Bekee n’ime ya. Mana ụfọdụ ndị Igbo agaghị emenwu otu a. 
Nkụzi asụsụ nwere alaka dị iche iche dịka ụtọasụsụ, omenaala, agụmagụ dgz mana ebe mgbakwasị 
ụkwụ n’ihe ọmụmụ a bụ n’ụtọasụsụ.   

 Ụtọasụsụ bụ mma dị n’asụsụ. Ọ bụ ụzọ dị iche iche mmadụ si amụta ihe dị iche iche dị n’asụsụ 
ọbụla. Asụsụ ọbụla nwere ụtọasụsụ nke e ji asụ maọbụ ede ya. Ogidi na Okwor (2015) kọwara na 
ọ bụ ụtọasụsụ na-eme ka ọ dị mfe ịmụ asụsụ nwekwa ike dee asụsụ n’akwụkwọ. Ha kọwakwara 
na ọ bụ n’ụtọasụsụ ka e si amata maka ụdaasụsụ, nghọta mkpụrụokwu, mmebe okwu na usoro na 

nghọta ahịrịokwu dịka “isi” nwere ike inwe nghọta dị iche iche, nke ga-agbado ụkwụ n’ọnọdụ 
maọbụ ebe etinyere ụdaolu dị iche iche.   

Ọmụmaatụ   
sı̀ – nke anaghị ahụ 
ụzọ  sı̀ – nke eji imi 

esi  sı ́– dị ka nri    

 Asụsụ mba ụwa niile nwere ụda na-eso ya mgbe ọbụla a na-asụ ya. Ụdaolu na-eme ka 

mkpụrụokwu na ahịrịokwu nwe nghọta nke ya. Nke a so n’otu uru ụdaolu bara n’ebe ihe gbasara 
ụtoasụsụ Igbo dị.   

 Ọzọ kwa bụ na nnukwu ihe nhịaahụ na-adị ire n’etiti ụmụ akwụkwọ na ndị nkụzi na-asụ Igbo ebe 
a naghị agbaso ihe dị n’ụtọasụsụ Igbo. Nke a bụ maka na ihe ndị mmadụ na-asụzị ụgbụ a bụ 
“Engligbo” ya bụ Igbo a gwakọtara asụsụ Bekee n’ime ya. Nke ga-eme na ha ga-aka mara ihe 



gbasara asụsụ Bekee maọbụ n’aka nke ọzọ gbasoro iwu na-achị asụsụ Bekee n’ide maọbụ ịkpọpụta 
asụsụ Igbo nke agaghị adaba.   

  Ọmụmaatụ ‘Engligbo’ dị iche iche a na-enweta n’etiti ụmụ akwụkwọ na ndị nkụzi Igbo 
ụfọdụ gụnyere:   

- Topic a dị important maka exam.   
- Ị ghọtara what I mean?   
- E speak lee, maka confusion.   

- Bịa, Ị na-eme noise.   

- The thing mekiri sense   

- The girl a-pass ịala Jamb exam ya.   
- Ị ghọtara the point I am making.  - Ana m a travel tomorrow.   

Asụsụ Igbo dịka asụsụ ndị ọzọ ji ụtọasụsụ mere akụrụngwa nwere ndakọrịta ụdaume. Nke 
a naarụtụ aka na e nwere iwu na-achịkwa etu esi enweta maọbụ emebe mkpụrụokwu n’ime ụzọ 
ụdaume abụọ e nwere n’asụsụ Igbo. Dịka na mkpụrụokwu niile wubere mkpụrụokwu ga-esiriri 

n’otu ‘E’ maọbụ otu  
‘A’.   

Ụdaarọ   Ụdamfe   

e – elu, ego   a – anya, 

aka   

i – ike, iko   ị - ịsọ, 
ịgba   

o – okwu, ose   ọ - ọkụ, 
ọcha   

u – ukwu, udu   ụ - ụzọ, 
ụka   

Ọ bụ maka mkpa ụtọasụsụ dị n’ebe ọmụmụ asụsụ Igbo dị ka Federal Republic of Nigeria 
(2004) ji tie ya ka ọ bụrụ iwu n’ime akwụkwọ na asụsụ Igbo ga-eso n’asụsụ atọ ndị a ga na-akụzi 
n’ụlọakwụkwọ niile dị na Naịjirịa. Ebe asụsụ Igbo so n’otu njirimara omenaala na ọdịnaala ndị 
Igbo, ọ dị mkpa ka ndị Igbo niile gbaa mbọ hụ na ha jidesiri ọmụmụ na nkwalite omenaala aka 
ike. Ịmụta maọbụ ịkwalite ọmụmụ ụtọasụsụ Igbo bụ n’ụlọakwụkwọ ka ọ gbanyere mgbọrọgwụ, ọ 
kachasị n’ụlọakwụkwọ sekọndịrị. Mana etu ọ dị ugbu a  ngwakọrịta asụsụ Igbo na asụsụ Bekee a 
bụrụla nke na-emetụta ọmụmụ ụtọasụsụ n’ebe ọ dị ukwuu. Ọ kachasị n’okpuru ọchịchị Nsụka. E 
jizi asụsụ Bekee akọwa ihe ụfọdụ dị n’ime akwụkwọ ọgụgụ Igbo. Ebe ọtụtụ mkpụrụokwu Igbo 
dịgasị n’ime akwụkwọ ndị a, bụ mkpụrụokwu Bekee a sụpere n’asụsụ Igbo. Nke a na-emetụta 
ụtọasụsụ Igbo nke ukwu, n’ihi na ọ bụrụ na asụsụ Igbo ji ugwu ya dịka o kwesiri, e kwesighị iji 
asụsụ ọzọ kọwa ihe n’ihi na asụsụ bụ asụsụ.   

Ugbu a, nkụzi na ọmụmụ asụsụ Igbo tụmadị ụtọasụsụ Igbo na-ala azụ n’ụlọakwụkwọ. Ụmụ 
akwụkwọ anaghị egosi mmasị n’ihe ọmụmụ ụtọasụsụ, nke kachasị bụ na ụmụ akwụkwọ anaghị 



enwe ike ikwu okwu ọbụla n’asụsụ Igbo na-agwakọtaghị ya asụsụ Bekee. Ihe nwere ike ibute 
ọnọdụ dị otu a gụnyere: amaghị mkpụrụokwu asụsụ nke ọma, egwu maka ịha nha dgz. Ayodele 
(2004) gosipụtara na na Naịjirịa, asụsụ Bekee abụrụla asụsụ njikọ kemgbe ọbịbịa ndị ọcha, ma 
bụrụkwa asụsụ e ji akụzi ihe ọmụmụ dị iche iche a na-amụ n’ụlọakwụkwọ.   

Ụfọdụ ndị nkụzi ji asụsụ Bekee na-akụzi maọbụ akọwa ihe ụfọdụ n’oge ọmụmụ ụtọasụsụ 
Igbo n’ụlọakwụkwọ sekọndịrị. Grosjean (2000) kọwara na ihe na-ebutere ndị mmadụ ịgwakọrịta 
asụsụ abụọ ọnụ bụ na ha enweghị mkpụrụokwu dabara adaba maọbụ ezi nkọwa maọbụ mpụtara 
zuru oke n’asụsụ ha ji arụ ọrụ. Nke a mere na ụmụ akwụkwọ n’onwe ha na-ahụta asụsụ Igbo dịka 
asụsụ etozughi oke n’onwe ya. N’ihi nghọta, oge nkụzi ihe ọmụmụ asụsụ Igbo ruo, ụfọdụ ụmụ 
akwụkwọ apụọ na klasị, nọrọ n’ezi naakpa nkata ebe ndị ọzọ na-eme ihe masịrị ha.   

Ọzọ kwa bụ na ụfọdụ ndị na-akụzi asụsụ Igbo n’ụlọakwụkwọ sekọndịrị na-emezi ihere 

ịkọwa onwe ha dịka ndị na-akụzi Igbo n’ihu ọha na eze. Bhatia na Ritchie (2004) kọwara na ụfọdụ 
asụsụ bụ nke kwesiri ụfọdụ mmadụ, ótú, ọgbakọ/nzukọ ma ọ bụkwanụ isiokwu karịa asụsụ ndị 
ọzọ. Ya bụ na asụsụ Igbo ekwesighị ndị dịka ha. Ọnọdụ dị otu a nwere ike na-emetụtakwa ụmụ 
akwụkwọ, n’ihi na ha naahụtazi ihe ọmụmụ asụsụ Igbo dịka ike ọmụmụ enweghị ebe ọ ga-eduga 

mmadụ.   

Ọtụtụ ụmụ akwụkwọ ndị nọ n’ogo sekọndịrị na-enweta ntaramahụhụ n’aka ndị nkụzi ha, 
na-akwụ ego ma ọ bụrụ na ha asụọ Igbo na Klasị mana ọ dịghị mgbe a na-ata nwata akwụkwọ 
ahụhụ na ọ sụrụ Bekee. Onuh (2017) kọwara na a bịa n’ụlọakwụkwọ dị n’Afrịka na a na-ahụ akara 
dịka “SPEAK ENGLISH ALWAYS” maọbụ “NO VERNACULAR” n’asụsụ Bekee. Nke a bụ na 
onye ọbụla nupuru isi nwere ntaramahụhụ na-eso ya. Tinyere nke a, ngwa nkụzi e ji eme ihe 
ọmụmụ nwekwara ike na-emetụta ụtọasụsụ Igbo. N’ihi e nweghị ọtụtụ akwụkwọ ọgụgụ n’ọba 
akwụkwọ ụfọdụ ụlọakwụkwọ. Ebe akwụkwọ ọgụgụ Igbo ụfọdụ bụ nke ndị odee ji asụsụ Bekee 
wee nye nkọwa ụfọdụ mkpụrụokwu nọ n’ihe ha. N’aka nke ọzọ akparamagwa gọọmentị dịkwa ka 
o so atụnye nke ya n’ihi na ndị zoon anaghị agba mbọ ka ha mara ma amụma ha mapụtara maka 
ịkwalite asụsụ ọ dịkwa ire, ya bụ a na-agbaso ya. Ọ bụ ụdị ọnọdụ a ka ndị nchọcha ji wee chọọ 
ịmata ka ngwakọrịta asụsụ Igbo na asụsụ Bekee si emetụta ihe ọmụmụ ụtọasụsụ Igbo izugbe ọ 
kachasị na sekọndịrị ukwu dị n’okpuru ọchịchị Nsụka dị na Steeti Enugwu.   

Nsogbu Nchọcha   

Asụsụ bụ ụda di iche iche e ji ọnụ ekwupụta site n’ikuku si n’akpọmụda nke ndị mmadụ 
maọbụ agbụrụ dị iche iche ji akparịta ụka. Ọ bụ otu ihe mere mmadụ ji dị iche n’ebe anụmanụ nọ. 
Na Naịjirịa ọmụmụ ụtọasụsụ Igbo n’ụlọakwụkwọ sekọndịrị na-ala nnukwu azụ, ebe ụfọdụ ụmụaka 
enweghị ike iji asụsụ Igbo mebe ahịrịokwu n’etinyeghị ya Bekee. Nke a na-emetụta ụtọasụsụ ebe 
ọ dị ukwuu n’ihi na ụmụ akwụkwọ na-ejizi Engligbo anọchite anya asụsụ Igbo mgbe ha na-ekwu 

okwu maọbụ ede ihe. Onyeisi ule WAEC (2015) kọwara etu ụmụ akwụkwọ siri gba mbọ n’ihe 
ọmụmụ ndị ọzọ dị iche iche ha na-eme n’ule SSCE. Ebe a ka ọ nọrọ kọwaa na ihe na-ebutere ụmụ 
akwụkwọ emeghị nke ọma n’asụsụ Igbo bụ n’ihi na ha amaghị asụpe ihe nke ọma. Ọ bụ ọnọdụ dị 
otu a mere ndị nchọcha ji chọọ ịmata ka ngwakọrịta asụsụ Igbo na-asụsụ Bekee si emetụta ọmụmụ 
ụtọasụsụ Igbo n’ụlọakwụkwọ sekọndịrị ukwu dị n’okpuru ọchịchị ime obodo Nsụka na Steeti 
Enugwu.   

 



Mbunuche Nchọcha   

Mbunuche nchọcha a nke izugbe bụ ileba anya na mmetụta ngwakọrịta asụsụ Igbo na asụsụ 
Bekee na-emetụta ọmụmụ ụtọasụsụ Igbo n’ogo sekọndịrị ukwu dị n’okpuru ọchịchị ime obodo 
nke Nsụka na Steeti Enugwu. Nchọcha a lebakwaziri anya n’ihe ndị a:   

1. Ịchọpụta ka ngwakọrịta asụsụ Igbo na asụsụ Bekee si emetụta ụmụ akwụkwọ n’ọsụsụ Igbo 
Izugbe.   

2. Ịchọpụta ka ngwakọrịta asụsụ Igbo na asụsụ Bekee si emetụta ụmụ akwụkwọ n’odide 
ụtọasụsụ Igbo Izugbe.   

3. Ịchọpụta ka ngwakọrịta asụsụ Igbo na asụsụ Bekee si emetụta ụmụ akwụkwọ na nsupe 
ụtọasụsụ Igbo Izugbe.   

4. Ịchọpụta ka ngwakọrịta asụsụ Igbo na asụsụ Bekee si emetụta mmasị ụmụ akwụkwọ 
n’ọmụmụ ụtọasụsụ Igbo Izugbe.   

Uru Nchọcha  

Nchọcha a ga-abara ụmụ akwụkwọ, ndị nkụzi, nne na nna na ndị niile ihe gbasara asụsụ 
Igbo naamasị uru. Ọ ga-enye aka ịhụ na a kwalitere nka ụmụ akwụkwọ n’ebe ide nakwa ịsụ Igbo 
Izugbe n’ụlọakwụkwọ Sekọndịrị ukwu, nke a ga-enweta site n’enyemaka gọọmentị, ma ọ bụrụ na 
ha ga na-enye nwata akwụkwọ ọbụla depụtara akwụkwọ ọgụgụ n’ụdị ejije, abụ maọbụ iduuazị na-

etinyeghi asụsụ Bekee ihe nrita. Ọzọ kwa bụ na, n’ime mkpụrụ ụbọchị ise e ji agụ akwụkwọ n’izu 
ụka, a ga-ewepụta otu ụbọchị maka ịsụ naanị asụsụ Igbo. Nke ga-adị n’etiti ụmụ akwụkwọ mgbe 
ha na-akparịta ụka maọbụ eme ihe ngosi dị iche iche dịka ejije maọbụ inye akụkọ ụwa n’ụlọ ebe 
mgbakọ ụmụ akwụkwọ. Nke a ga-enye aka ịkwalite mmụọ ụmụ akwụkwọ n’ebe ọmụmụ ụtọasụsụ 
Igbo dị.   

Nchọcha a ga-enyere ndị nkụzi aka ịmata ụzọ dị iche iche ha ga na-ewebata maọbụ agbaso 
na nkụzi ihe. Oge ọbụla e ji ezigbo ngwa nkụzi, ọ kachasị nke a na-ahụ anya na gburugburu 
tinyekwara ịgbaso ezi usoro nke nkụzi a nabatara mee ihe ọmụmụ, ụmụ akwụkwọ na-enwe mmasị 
nke ukwuu n’ihi na ha ka echeta ihe ha hụrụ n’anya ọsọ ọsọ karịa nke ha nụrụ na ntị.   

Ọ ga-enyere ndị mụrụ ụmụaka aka ịmata mkpa ọ dị ichekwaba asụsụ Igbo site n’inye ụmụ 
ha ezi ntọala na nkwado. Nke a ga-adị ire ma ọ bụrụ na ndị nne jiri asụsụ Igbo nyewe ụmụ ha ara 
ma mee kwa ka ọ bụrụ asụsụ Igbo ka a ga na-asụ n’ụlọ be ha. Nke a ga-eme ka ụmụaka nwe ezi 
ntọala n’ebe asụsụ ala nna ha dị. Site n’ụzọ dị otu a, ọ ga-akpalite mmụọ ha n’ebe ọmụmụ ụtọasụsụ 
Igbo dị.   

Nchọcha a ga-abara ndị Igbo niile uru, site n’ime ka a mata mkpa ọ dị ichekwaba asụsụ 
Igbo ghara ikwe ka ọ nwụọ. Nke a dị ezigbo mkpa n’ihi na ọ bụ asụsụ ka e ji amata agbụrụ onye, 
bụrụ kwa asụsụ ka e ji akwalite omenaala. Ya bụ ka ụmụ Igbo niile jisie ike na-asụ asụsụ Igbo 
karịa nke ndị mbịambịa ka o wetara ndị Igbo ịdị n’otu.  

Oke Nchọcha   

 Nchọcha a jedebere n’ụlọakwukwọ sekọndịrị ukwu dị n’okpuru ọchịchị Nsụka na steeti 
Enugwu. Ndị nchọcha chọpụtara mmetụta ngwakọrịta asụsụ Igbo na asụsụ Bekee n’ogo sekọndịrị 
ukwu na-emetụta ọmụmụ ụtọasụsụ Igbo n’okpuru ọchịchị ime obodo Nsụka na steeti Enugwu. 



Nchọcha a jedebekwara n’ịchọpụta etu ngwakọrịta asụsụ Igbo na nke Bekee si emetụta ụmụ 
akwụkwọ n’odide, ọsụsụ, ngụpụta ụtọasụsụ Igbo tinyere mmasị ụmụ akwụkwọ.   

Ajụjụ Nchọcha   

1. Kedụ ka ngwakọrịta asụsụ Bekee na asụsụ Igbo si emetụta ụmụakwụkọ n’ọsụsụ Igbo 
Izugbe?   

2. Kedụ ka ngwakọrịta asụsụ Bekee na asụsụ Igbo si emetụta ụmụ akwụkwọ n’odide ụtọasụsụ 
Igbo Izugbe?   

3. Kedụ ka ngwakọrịta asụsụ Bekee na asụsụ Igbo si emetụta ụmụ akwụkwọ na nsụpe Igbo 
Izugbe?   

4. Kedụ ka ngwakọrịta asụsụ Bekee na asụsụ Igbo si emetụta mmasị ụmụ akwụkwọ n’ọmụmụ 
ụtọasụsụ Igbo Izugbe?   

Nchọcha A Hụrụ Anya/Nchọcha Emerela   

Nke a gbadoro ụkwụ n’ileba anya na nchọpụta ndị ọzọ merela yitere maọbụ metụtara 
nchọcha nke a. Obi na Okorie (2002) mere nchọcha maka nsogbu a sụrụ Igbo a sụrụ oyibo 
n’ụlọakwụkwọ sekọndịrị na praịmarị nke Nsụka. Ha ji usoro sovee mee nchọcha. Ndị ha ji mee 
nchọcha bụ ndị nkụzi yụnivasiti sekọndịrị nke Naịjirịa dị iri n’ọnụogụgụ na ụmụ akwụkwọ ha dị 
iri atọ, nakwa ndị nkụzi yụnịvasiti praịmarị dị iri abụọ nke ọnụọgụgụ ha niile pụtara otu narị (100). 
Ha chọpụtara na ihe na-ebute a sụrụ Igbo a sụrụ oyibo dị n’etiti ndị Igbo bụ na ndị Igbo na-eji 

asụrụ Igbo asụrụ oyibo egosi na ha gụrụ akwụkwọ nke ukwuu.   

Nchọcha Obi na Okorie na nchọcha nke a yitere onwe ha n’ihi na ọ bụ n’ime Nsụka ka ha 
abụọ hiwere isi ma bụrụ kwa n’ime steeti Enugwu. Nchọcha Obi na Okorie na nchọcha nke a 
yitere n’ihi na ha abụọ gbadoro ukwu n’ihe gbasara ịgwakọrịta asụsụ abụọ ọnụ. Nke ọzọ, nchọcha 
Obi na Okorie na nchọcha nke a dị iche n’akụkụ isiokwu. Ebe nchọcha ha na-ekwu maka nsogbu 

a sụrụ Igbo a sụrụ oyibo n’ụlọakwụkwọ sekọndịrị na praịmarị nke Nsụka na steeti Enugwu, 
nchọcha nke a na-ekwu maka mmetụta ngwakọrịta asụsụ Igbo na asụsụ Bekee n’ọmụmụ ụtọasụsụ 
Igbo n’ogo sekọndịrị ukwuu dị n’okpuru ọchịchị ime obodo Nsụka na steeti Enugwu.   

N’ịga n’ihu Eze na Ọzọuri (2016) mere nchọcha gbasara mmetụta asụsụ Bekee na-emetụta 
nkụzi na ọmụmụ asụsụ Igbo n’ụlọakwụkwọ sekọndịrị ukwu dị na Nsụka. Ha chọpụtara na ụmụ 
akwụkwọ chọọ ịsụ asụsụ Igbo, ha na-ewebatakarị asụsụ Bekee iji kọwa onwe ha nke ọma. Ọzọ bụ 
na ndị nne na nna ụfọdụ na-achọ ka ụmụ ha na-asụkarị asụsụ Bekee iji gosi na ha gụrụ akwụkwọ. 
Nchọcha Eze na Ọzọuri na nchọcha nke a yitere onwe ha n’ihi na ha abụọ na-ekwu maka mmetụta 
asụsụ. N’aka nke ọzọ, nchọcha Eze na Ọzọuri na nchọcha nke a dị iche n’akụkụ isiokwu. Ebe 
nchọcha Eze na Ọzọuri na-ekwu maka mmetụta asụsụ Bekee na-emetụta nkụzi na ọmụmụ asụsụ 
Igbo, nchọcha nke a na-ekwu maka mmetụta ngwakọrịta asụsụ Igbo na asụsụ Bekee n’ọmụmụ 
ụtọasụsụ Igbo.   

Ọzọ bụ nchọcha Ezea na Omeje (2013) mere maka nsogbu a na-enweta n’ịgwakọrịta asụsụ 
Igbo na asụsụ Bekee n’ụlọakwụkwọ sekọndịrị ukwu dị na mpaghara mmụta Nsụka. Ha ji usoro 
sovee. Ndị nchọcha họọrọ ụmụ akwụkwọ dị narị abụọ n’ọnụọgụgụ maka nchọcha ha. Ha chọpụtara 
na iri nwata akwụkwọ sụrụ Igbo na klaasị nha so eme na ụmụ akwụkwọ anaghị enwe mmasị ịsụ 
asụsụ Igbo. Nchọpụta ọzọ bụ na ọ bụrụ na gọọmentị emee ya ka ọ bụrụ iwu na nwata akwụkwọ 
ọbụla ga-agaferiri n’ule asụsụ Igbo tupu ọ banye mahadum na ọ ga-adị mma. Nchọcha Ezea na 



Omeje na nchọcha nke a yitere onwe ha n’ihi na ha abụọ na-arụtụ aka n’ihe gbasara ịgwakọrịta 
asụsụ Igbo na asụsụ Bekee. Ọ bụ n’ụlọakwụkwọ sịnịọ sekọndịrị ka ha mere maka ya. Nchọcha 
Ezea na Omeje na nchọcha nke a gosikwara ndịiche n’akụkụ ụfọdụ. A bịa n’isiokwu, nchọcha 
Ezea na Omeje na-ekwu maka nsogbu a na-enweta n’ịgwakọrịta asụsụ Igbo na asụsụ Bekee 
n’ụlọakwụkwọ sịnịọ sekọndịrị dị na mpaghara mmụta Nsụka. Ebe nchọcha nke a na-ekwu maka 

mmetụta ngwakọrịta asụsụ Igbo na asụsụ Bekee n’ọmụmụ ụtọasụsụ Igbo n’ogo sekọndịrị ukwu dị 
n’okpuru ọchịchị Nsụka na Steeti Enugwu. Ọ bụ n’ihi ndịiche ndị a a hụrụ n’etiti nchọcha ndị e 
merela mere ndị nchọcha ji eme nchọcha ugbu a iji mejupụta oghere ndị a.   

Ụdị Nchọcha   

Ụdị nchọcha e ji mee nchọcha a bụ nke sovee nkọwa. Sovee bụ nke Onah na Ovute (2005) 

kọwara dịka nke na-amụ maka ọtụtụ mmadụ maọbụ ọtụtụ ihe site n’inweta akụkọ na ntule akụkọ 
e nwetara n’aka ụfọdụ n’ime ha bụ ndị a họtara ka ha nọchie anya ọnụọgụgụ ndị ahụ maọbụ ihe 
ahụ dum. Ebe Nworgu (2016) kọwara na sovee bụ ịchọpụta ihe mmadụ bu n’uche nghọta ya; 
echiche ya, akparamagwa ya, mmasị ya site n’iji ajụ aza mee nchọcha. Ihe mere ndị nchọcha ji 
họrọ ụdị nchọcha sovee bụ na ọ bụ site n’ọsịsa a ga-enweta n’aka ụmụ akwụkwọ ka e ji achọpụta 
nke bụ eziokwu gbasara ụzọ dị iche iche ngwakọrịta asụsụ Igbo na Bekee si emetụta ọmụmụ 
ụtọasụsụ Igbo n’ogo sekọndịrị ukwu n’okpuru ọchịchị ime obodo Nsụka.   

Ebe Nchọcha   

Ebe a nọ mee nchọcha a bụ n’okpuru ọchịchị ime obodo Nsụka. Okpuru ọchịchị ime obodo 
Nsụka nwere mpaghara abụọ n’ụdị mmepe ha. E nwere ebe mepere emepe nakwa ebe emepeghị 
emepe.  

Obodo ndị ha na Nsụka nwere oke ala gụnyere; Eha Alụmona, Edem, Alor ụnọ, Opi, Orba, Ede-

ọballa, Obimo dgz. Obodo ndị bidowere Nsụka nso gụnyere, Enugu-Ezike, Obollo-Afor, Nimbo, 

Adani, Ụzọ Ụwanị na Mkpologwu mana ugbu a  obodo niile ndị a na-azacha Nsụka n’ihi na ha 
niile dabanyere n’okpuru ọchịchị nke Naịjirịa a kpọrọ sinetorịa zoonu.   

Ndị E jiri Mee Nchọcha   

Ndị e ji mee nchọcha bụ ụmụ akwụkwọ dị otu puku, narị asaa, iri asaa na atọ (1,773) bụ 
ndị nọ n’ogo sekọndịrị ukwu nke abụọ n’okpuru ọchịchị Nsụka. Nsiriweta: Post Primary School 
Management Board (PPSMB) zoonu Nsụka.   

Nsere na Usoro Nsere   

Ọnụọgụgụ ndị nchọcha seere maka nchọcha bụ ụmụ akwụkwọ dị narị abụọ (200). Ndị 
nchọcha gbasoro njikọrọ usoro nsere ebumnobi na usoro tụmbọ tụmbọ wee sere ọnụọgụ ahụ. Ya 
mere na ndị nchọcha ji usoro nsere ebumnobi wee họrọ ụlọakwụkwọ iri n’ime ụlọakwụkwọ sịnịọ 
sekọndịrị nke gọọmentị iji mee nchọcha.   

Ngwa Nchọcha   

Ngwa nchọcha ndị nchọcha ga-eji mere nchọcha a bụ ajụjụ ederede njụmaza mmetụta 
ngwakọrịta asụsụ Igbo na asụsụ Bekee n’ọmụmụ ụtọasụsụ Igbo n’ogo sịnịọ sekọndịrị 
(NMNAIABỌỤIOSS). O nwere nkeji abụọ. Nkeji ‘A’ na-egosi aha ụlọ akwụkwọ na klaasị  



Nkeji nke ‘B’ nwere ajụjụ iri abụọ. Ndi nchọcha ga-achọ ka ndị na-aza ajụjụ a gosi etu ha 
si kwenye n’ọsịsa ajụjụ ndị a site n’itinye akara (√) n’ebe masịrị ha.   

Nnyocha Ngwa Nchọcha   

Ndị nchọcha weere ngwa nchọcha ya gakwuru ndị ọkachamara atọ n’asụsụ Igbo, ndị nọ 
na ngalaba Nka Mmụta na Mahadum Naịjirịa dị na Nsụka. Ndị a haziri ngwa nchọcha a etu ọ dị 
n’ọrụ a. Ntụziaka ha ga-enye aka ime ka ngwa nchọcha a bụrụ nke e ji rụọ ọrụ na nchọcha.   

Usoro Nnweta Ihe Nchọcha   

Ndị nchọcha gakwuru ndị a họpụtara e ji mee nchọcha kee ha akwụkwọ ajụjụ ederede 
njumaza. Ndị nchọcha nọrọ wee hụ na ndị e ji mee nchọcha nyechara ọsịsa ha tupu a nakọta ha 
akwụkwọ ederede njụmaza ndị ahụ.   

Usoro Nhazi Ihe a Chọpụtara   

E ji miin na ndịpụ n’izugbe wee tụcha data nchọcha ndị ahụ niile ma haziekwa ya na tebulu 
na tebulu. Ọsịsa ajụjụ ọbụla nwere miin bido na 2.5 gbagoo, bụ nke ndị nchọcha nabatara ma jiri 
ya wee rụọ ọrụ. Ọsịsa ajụjụ nchọcha ọbụla erughị miin 2.5 bụ nke ndị nchọcha anabataghị na 
nchọcha a.   

Nhazi Ihe A Chọpụtara   

Ajụjụ Nchọcha nke Mbụ: Kedụ ka ngwakọrịta asụsụ Bekee na asụsụ Igbo si emetụta ụmụ 
akwụkwọ n’ọsụsụ ụtọasụsụ Igbo Izugbe?  
Mkpokọta nke Mbụ:  Etu ngwakọrịta asụsụ Bekee na asụsụ Igbo si emetụta ụmụ akwụkwọ 
n’ọsụsụ ụtọasụsụ Igbo Izugbe.   
Ọnụọ 

gụ  

Ndịna  EI  E  A  AI    SD  Mkpebi  

1.   Mgbe m chọrọ ịsụ asụsụ Igbo, ana 
m agwakọ ya na asụsụ Bekee iji 
kọwa onwe m nke ọma.  

48  128  16  8  3.08  0.69  Anabatara   

2  Ịha nha ma a sụọ asụsụ Igbo n’ụlọ 
akwụkwọ m na-eme ka m 

naagwakọrịta asụsụ Igbo na Bekee 
mgbe m chọrọ ịsụ Igbo.   

122  40  27  11  3.37  0.91  Anabatara  

3  Ọtụtụ ụmụ akwụkwọ anaghị 
aghọtacha ọmụmụ ụtọasụsụ Igbo 
nke ọma ma ọ bụrụ naagwakọtaghị 
ya asụsụ Bekee   

23  148  19  10  2.92  0.64  Anabatara  



4  N’ihi mmahụ m nweren’ịgwakọrịta 
asụsụ Igbo na Bekee, ọ naeme ka 
m nwee mmekpa ahụ n’ịsụ 
ụtọasụsụ Igbo nke ọma.   

36  135  15  14  2.96  0.73  Anabatara  

5  Nwata akwụkwọ enweghị ike ịsụ 
asụsụ Igbo n’etinyeghị ya Bekee, 
n’ihi nke a, ọ na-emetụta ha 
n’ọgụgụ Igbo.   

32  36  21  111  1.95  1.17  Anabataghị  

  

6  

Ịgwakọ asụsụ Igbo na Bekee oge a 
na-ekwu okwu ga-eme nwata 

akwụkwọ ka o nwee ugwu n’ebe 
ụmụ akwụkwọ ndị ọzọ nọ.   

34  129  21  16  2.91  0.77  Anabatara  

        Mkpokọtaọnụ Miin                                                                            2.9  

Tebulu nke mbụ gosiri ọsịsa miin na ndịpụ n’izugbe etu ngwakọrịta asụsụ Bekee na asụsụ 
Igbo si emetụta ụmụ akwụkwọ n’ọsụsụ ụtọasụsụ Igbo Izugbe. Site na tebulu a, ndị zara ajụjụ 
kwenyere na ndịna ajụjụ 1, 2, 3, 4 na 6 ndị akara miin ha bụ 3.08, 3.37, 2.92 na 2.91 n’otu n’otu. 
Nke a pụtara na ha kwenyere na ngwakọrịta asụsụ Bekee na asụsụ Igbo so emetụta ụmụ akwụkwọ 
n’ọsụsụ ụtọasụsụ Igbo Izugbe.   

N’aka nke ọzọ, ndị zara ajụjụ ekwenyeghị na ndịna nke 5 nke akara miin ya bụ 1.95. Nke 
a pụtara na ha ekwenyeghị na nwata akwụkwọ enweghị ike ịsụ asụsụ Igbo n’etinyeghị ya Bekee.   
Ajụjụ Nchọcha nke Abụọ: Kedụ ka ngwakọrịta asụsụ Bekee na asụsụ Igbo si emetụta ụmụ 
akwụkwọ n’odide ụtọasụsụ Igbo Izugbe?   
Tebulu nke abụọ: Etu ngwakọrịta asụsụ Bekee na Igbo si emetụta ụmụ akwụkwọ n’odide Igbo 
Izugbe  

Ọnụọụ 

gụ  

Ndịna  EI  E  A  AI    SD  Mkpebi  

1  Mgbe ọtụtụ mkpụrụokwu asụsụ 
Igbo na-abụghị ihe ụmụ akwụkwọ 
naaghọta, ọ na-eme ka ha na-

ewebata okwu Bekee n’ihe ha 
Okoko na-ede. Ịmaatụ:– flower   

46  121  21  12  3.01  0.76  Anabatara   



2  Mgbe ụmụ akwụkwọ na-achọghị 
ihe gaegbu ha oge, ha naewere 
mkpụrụokwu Bekee dee ihe. 
Ịmaatụ:  

32  135  19  14  2.93  0.73  Anabatara  

 nwataakwụkwọ - student.          

3  Ụmụakwụkwọ anaghị ama mgbe 
ha ji etinye Bekee ma ha na-ede 

ụtọasụsụ Igbo maka na ọ marala ha 
ahụ ịgwakọrịta asụsụ oge ha na-

ekwu okwu.   

122  38  29  11  3.36  0.92  Anabatara  

4  Ọtụtụ ụmụ akwụkwọ na-amaghị 
mkpụrụokwu Igbo nke ọma na-
ewebata mkpụrụokwu Bekee oge 
ha na-ede ihe iji kọwaa onwe ha 
nke ọma.   

33  129  18  20  2.88  0.80  Anabatara  

5  Ndị nkụzi naagwakọrịta asụsụ 
Bekee na asụsụ Igbo mgbe ha na-

akụzi ihe ọmụmụ asụsụ Igbo.   

38  137  15  10  3.02  0.68  Anabatara   

                Mkpokọtaọnụ Miin                                                 3.04    

          

2.                   

Tebulu nke abụọ gosiri miin na ndịpụ n’izugbe ka ngwakọrịta asụsụ Bekee na asụsụ Igbo 
si emetụta ụmụ akwụkwọ n’odide ụtọasụsụ Igbo Izugbe. Site na tebulu a, ndị zara ajụjụ kwenyere 
na ndịna nke 7, 8, 9, 10 na 11 ndị akara miin ha bụ 3.01, 2.93, 3.36, 2.88, na 3.02 n’otu n’otu. Nke 
a pụtara na ha kwenyere na ngwakọrịta asụsụ Bekee na asụsụ Igbo so emetụta ụmụ akwụkwọ 
n’odide ụtọasụsu Igbo Izugbe.   

Ajụjụ Nchọcha nke atọ: Kedu ka ngwakọrịta asụsụ Bekee na Igbo si emetụta ụmụ akwụkwọ na 
nsụpe ụtọasụsụ Igbo Izugbe?   

Tebulu nke Atọ: Etu ngwakọrịta asụsụ Bekee na Igbo si emetụta ụmụ akwụkwọ na nsụpe 
ụtọasụsụ Igbo Izugbe.   

Ọnụọg 

ụ  

Ndịna  EI  E  A  AI    SD  Mkpebi  



3  Ụmụakwụkwọ naewebata 
mkpụrụokwu Bekee iji nọchite anya 
nke Igbo mgbe ha naaza ajụjụ na 
Klaasị   

33  40  21  106  2.01  1.18  Anabatagh 

ị   

4  Ụfọdụ ụmụ akwụkwọ na-etinye  33  35  119  13  2.44  0.8  Anabatagh 

 

emetụta ụmụ akwụkwọ na nsụpe ụtọasụsụ Igbo Izugbe. Site na tebulu a, ndị zara ajụjụ ekwenyeghị 
na ndịna ajụjụ 12, 13, 14, na 15 ndị akara miin ha bụ 2.01, 2.44, 2.42, na 1.85 n’otu n’otu. Nke a 
pụtara na ha ekwenyeghị na ngwakọrịta asụsụ Bekee na asụsụ Igbo so emetụta ụmụ akwụkwọ na 
nsụpe ụtọasụsụ Igbo Izugbe.   

Ajụjụ Nchọcha nke Anọ: Kedu ka ngwakọrịta asụsụ Bekee na Igbo si emetụta mmasị ụmụ 
akwụkwọ n’ọmụmụ ụtọasụsụ Igbo Izugbe?   
Tebulu nke anọ: Etu ngwakọrịta asụsụ Bekee na Igbo si emetụta mmasị ụmụ akwụkwọ n’ọmụmụ 
ụtọasụsụ Igbo Izugbe.   
  

  

  

  



  

  

Ọnụọg 

ụ  

Ndịna  EI  E  A  AI    SD  Mkpebi  

  Ụmụ akwụkwọ ụfọdụ anaghị 
enwe afọ ojuju ịsụ Igbo n’ihu 
ụmụaka ibe ha.   

124  41  22  13  3.38  0.92  Anabatara   

  Ụfọdụ ụmụ akwụkwọ enweghị 
mmasị ịgụ asụsụ Igbo  

33  139  19  9  2.98  0.66  Anabatara  

 n’ụlọakwụkwọ         

  Ụfọdụ ụmụ akwụkwọ ka nwee 
mmasị n’ebe asụsụ Bekee nọ, ya 
mere ha ji ewebatakarị asụsụ 
Bekee n’ọmụmụ ụtọasụsụ Igbo 
Izugbe   

30  139  19  12  2.94  0.69  Anabatara  

  Ụfọdụ ụmụ akwụkwọ ji 
ịgwakọrịta asụsụ Igbo na Bekee 
mgbe ha na-ekwu okwu egosi na 

ha tozuru etozu.   

29  37  22  112  1.92  1.15  Anabataghị  

  Ọtụtụ enweghi mmasị n’ọmụmụ 
asụsụ igbo n’ihi na nne na nna ha 

ji asụsụ Bekee zulite ha.   

35  37  15  113  1.97  1.21  Anabataghị  

  Mkpokọtaọnụ Miin            2.6    

  

Tebulu nke anọ gosiri ọsịsa miin na ndịpụ n’izugbe etu ngwakọrịta asụsụ Bekee na asụsụ 
Igbo si emetụta mmasị ụmụ akwụkwọ n’ọmụmụ ụtọasụsụ Igbo Izugbe. Site na tebulu a, ndị zara 
ajụjụ kwenyere na ndịna ajụjụ 16, 17, na 18 ndị akara miin ha bụ 3.38, 2.98 na 2.94 n’otu n’otu. 
Nke a pụtara na ha kwenyere na ngwakọrịta asụsụ Bekee na asụsụ Igbo so emetụta mmasị ụmụ 
akwụkwọ n’ọmụmụ ụtọasụsụ Igbo Izugbe.   

N’aka nke ọzọ ndị zara ajụjụ ekwenyeghị na ndịna nke 19 na 20. Nke a pụtara na ha 
ekwenyeghị na ụfọdụ ụmụ akwụkwọ ji ịgwakọrịta asụsụ Igbo na asụsụ Bekee mgbe ha na-ekwu 

okwu egosi na ha tozuru etozu. Ọzọ bụ na ha ekwenyeghị na ọtụtụ enweghị mmasị n’ọmụmụ asụsụ 
Igbo n’ihi na nne na nna ha ji asụsụ Bekee zụlite ha.   

 



Mkparịtaụka N’ihe A Chọpụtara   

Ndị nchọcha chọpụtara na ngwakọrịta asụsụ Bekee na asụsụ Igbo na-emetụta ụmụ 
akwụkwọ n’ọsụsụ Igbo Izugbe: N’ihi na nwata akwụkwọ chọọ ịsụ Igbo, ọ na-agwakọ ya na asụsụ 
Bekee iji kọwaa onwe ya nke ọma, iri nha ma a sụọ asụsụ Igbo n’ụlọ akwụkwọ na-eme ka ụmụ 

akwụkwọ na-agwakọrịta asụsụ Igbo na Bekee mgbe ha chọrọ ịsụ Igbo. Ọtụtụ ụmụ akwụkwọ 
anaghị aghọtacha ọmụmụ ụtọasụsụ Igbo nke ọma ma ọ bụrụ na-agwakọtaghị ya asụsụ Bekee. 
N’ihi mmasị ụmụ akwụkwọ nwere n’ịgwakọrịta asụsụ Igbo na asụsụ Bekee, ọ na-eme ka ha nwe 

mmekpa ahụ n’ịsụ ụtọasụsụ Igbo nke ọma. Nchọha a dabara n’echiche Eze na Ọzọuri (2016) nke 
na-akọwa na ụmụ akwụkwọ chọọ ịsụ asụsụ Igbo, ha na-ewebatakarị asụsụ Bekee iji kọwa onwe 
ha nke ọma.   

Ọzọ kwa, ndị nchọcha chọpụtakwara na ngwakọrịta asụsụ Bekee na asụsụ Igbo so emetụta 
ụmụ akwụkwọ n’odide ụtọasụsụ Igbo Izugbe. N’ihi na mgbe ọtụtụ mkpụrụokwu asụsụ Igbo na-

abụghị ihe ụmụ akwụkwọ na-aghọta, ọ na-eme ka ha na-ewebata okwu Bekee n’ihe ha na-ede. 

Imaatụ: Okoko – flower. Mgbe ụfọdụ ụmụ akwụkwọ achọghị ihe ga-egbu ha oge, ha na-ewere 

mkpụrụokwu Bekee ede ihe. Ịmaatụ: nwata akwụkwọ - student. Ụfọdụ ụmụ akwụkwọ anaghị ama 
mgbe ha ji etinye Bekee ma ha naede ụtọasụsụ Igbo n’ihi na ọ marala ha ahụ ịgwakọrịta asụsu oge 
ha na-ekwu okwu. Ọtụtụ ụmụ akwụkwọ ndị amaghị mkpụrụokwu Bekee oge ha na-ede ihe iji 

kọwaa onwe ha nke ọma. Nchọcha a, dabara n’echiche Ugwu (2013) nke kọwara na ọnọdụ nwere 
ike ibute ngwakọrịta asụsụ gụnyere; mgbe ọtụtụ mkpụrụokwu Igbo abụghị ihe ndị Igbo niile na-

aghọta, oge ụmụ akwụkwọ achọghị ihe ga-egbu ha oge ha na-nwere mkpụrụokwu Bekee ede ihe 
dgz. N’ịga n’ihu, ndị nchọcha chọpụtara na etu ngwakọrịta asụsụ Bekee na asụsụ Igbo si emetụta 
ụmụ akwụkwọ na nsụpe ụtọasụsụ Igbo Izugbe, abụghị na ụmụ akwụkwọ na-ewebeta mkpụrụokwu 
Bekee iji nọchite anya nke Igbo mgbe ha na-aza ajụjụ na klaasị, ụfọdụ ụmụ akwụkwọ na-etinye 

mkpụrụokwu Bekee n’ime ahịrịokwu Igbo iji belata igbu oge, ụfọdụ ụmụ akwụkwọ na-ewebata 

mkpụrụokwu a gwakọtara asụsụ Igbo na Bekee oge ha na-eme nsụpe n’ihi na ha amaghị mpụtara 
ya n’asụsụ Igbo ya na kwa ụfọdụ ụmụ akwụkwọ na-eji mkpụrụokwu Bekee anọchite anya 
mkpụrụokwu Igbo ọkachasị mgbe ha na-edepụta ihe na mgboodee.   

Ndị nchọcha chọpụtakwara na etu ngwakọrịta asụsụ Bekee na asụsụ Igbo si emetụta mmasị 
ụmụ akwụkwọ n’ọmụmụ ụtọasụsụ Igbo Izugbe bụ na ụmụ akwụkwọ ụfọdụ anaghị enwe afọ ojuju 
ịsụ Igbo n’ihu ụmụaka ibe ha; ụfọdụ ụmụ akwụkwọ enweghị mmasị ịgụ asụsụ Igbo n’ụlọakwụkwọ 
ya n’ihi na ha nwere mmasị n’ebe asụsụ Bekee nọ nke mere ha ji ewebatakarị asụsụ Bekee 
n’ọmụmụ ụtọasụsụ Igbo Izugbe.   

Nchọcha a dabara n’echiche Ohiri-Anichie (2006) nke kọwara na ihe butere ewetaghị 
ezigbo ọganihu n’ihe gbasara nkụzi na ọmụmụ Igbo bụ akpọmasị ndị Igbo n’ebe asụsụ ha dị nke 
mere na asụsụ Igbo dịzị n’ọnwụ n’oge ugbu a .   

Mmechi   

Na mmechi, nchọpụta nchọcha gosipụtara na nchọcha mejupụtara mbumuche ndị nchọcha 
n’ịbagide ime nchọcha a n’ihi na o gosiri na ngwakọrịta asụsụ Igbo na nke Bekee na-emetụta ụmụ 
akwụkwọ n’ọsụsụ, odide, nsụpe na mmasị ụmụ akwụkwọ n’ọmụmụ ụtọasụsụ Igbo n’ogo sekọndịrị 
ukwu.   

 



Ntụnye Aro   

Ọ bụ echiche ndị nchọcha a na-atụmatụ ndị a ga-enye aka iji belata mmetụta nke 
ngwakọrịta asụụ Igbo na asụsụ Bekee na-emetụta ọmụmụ ụtọasụsụ Igbo.   

• Ndị nne na nna ga-enwe ezigbo mmasị n’ebe asụsụ Igbo dị site n’inye ụmụ ha ezi ntọala 
na nkwado.   

• Gọọmentị ga-ahụ na ndị nkụzi e were n’ọrụ nkụzi asụsụ Igbo na sịnịọ sekọndịrị bụ ndị 
gụrụ Igbo nke ọma.   

• Ndị nne na nna ga-agba mbọ hụ na ha na-azụtara ụmụ ha akwụkwọ ọgụgụ Igbo, nakwa 
ụmụaka ịgụ ya bụ akwụkwọ.   

• Ndị isi ụlọ akwụkwọ, tinyere gọọmentị ga na-enye ụmụ akwụkwọ dere akwụkwọ ọgụgụ 
Igbo ihe nrita iji na-akwalite ọmụmụ asụsụ Igbo.   

